MDR-Serbski rozhłós, Matej Dźisławk: Zawostajenstwo Detlefa Kobjele w SLA

https://www.mdr.de/serbski-program/rozhlos/aktualne-prinoski/audio-2578302.html
Jako komponist bě Detlef Kobjela chětro pilny. Jeničce w našim rozhłosowym archiwje chowa so něhdźe sto štyrceći kompozicijow wuměłca. Hač instrumentalna hudźba kaž tuta produkcija z lěta 2003 ... abo spěwane štučki kaž titul “Mroki” interpretowane wot Kolegiuma vocale: ...

Detlef Kobjela bě jedyn z najwuznamnišich serbskich komponistow noweho časa, prjed hač je 2018 w starobje 74 lět w Budyšinje zemrěł. Krótko do swojeje smjerće je wudał register ze swójskimi twórbami a za tutón je so tež Serbski ludowy ansambl Budyšin zajimował, kaž nowinski rěčnik Stefan Cuška powěda:

... a tuž smy my tu swójbu kontaktowali a smy dóstali – to su někak poł sta kompozicijow wot njeho. A budźemy tute nětko tež digitalizować a katalogizować, tak zo móže jedyn, zo jedyn cyle dokładnje wě, što jedyn ma, hdźe jedyn to ma, kak wjele to je, za čo móže jedyn to wužiwać. Haj, a to móže jedyn sej předstajić – to bě jedna wěža, jedna małka wot jedyn a poł metra wysoka, te kompozicije. A te su nětko pola nas w archiwje a so tam digitalizuja.

Něhdźe poł lěta ma digitalizowanje materijala trać, po tym wróća so originale Kobjelic swójbje. 

To je poprawom wot Serbskeho ludoweho ansambla, wot nas jedyn serwis za Kobjelic swójbu, zo je to wšo digitalizowane a potom tež za wšěch přistupne. 

A što so nětko mjez tutym kompozitoriskimi pokładami takle wšitko chowa? Stefan Cuška:

Wězo te znate twórby wot Kobjele. Ale my mamy wězo tež tu nadźiju, zo tam te jedne abo tamne je, štož hišće njeje wozjewjene, štož so hišće njeje hrało. To pak budźemy hakle wězo wědźeć, hdyž je to wšo digitalizowane a hdyž smy my to wšitko widźeli. 
Za srjedź apryla planuje Serbski ludowy ansambl najprjedy raz wosebitej synfoniskej koncertaj z twórbami komponista, składnostnje wosomdźesatych narodnin, kiž by Kobjela lětsa woswjećił.

